
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` 2023 թվականի ապրիլի 15-23-ը Երևանում անցկացվելիք ծանրամարտի մեծահասակների Եվրոպայի առաջնության կազմակերպման և անցկացման անհրաժեշտությունից:
Ընթացիկ իրավիճակը և խնդիրները.
Վերջին երեք տարիներին ծանրամարտի ՀՀ հավաքականի անդամները գրանցել են մեծ նվաճումներ, որոնց թվում՝ Սիմոն Մարտիրոսյան աշխարհի չեմպիոն և ամառային օլիմպիական խաղերի կրկնակի արծաթե մեդելակիր, Գոռ Մինասյան ամառային օլիմպիական խաղերի արծաթե մեդալակիր և աշխարհի բրոնզե մեդալակիր, Հակոբ Մկրտչյան աշխարհի չեմպիոն, Վարազդատ Լալայան աշխարհի և Եվրոպայի արծաթե մեդալակիր, Ռաֆիկ Հարությունյան Եվրոպայի 2021 թվականի երիտասարդների և 2022 թվականի մեծահասակների չեմպիոն և այլ անվանի մարզիկներ: 
Հաշվի առնելով այս բոլոր հանգամանքները, ինչպես նաև Հայաստանի ծանրամարտի ֆեդերացիայի ավանդույթները և զարգացման ուղիները՝ ծանրամարտի միջազգային ֆեդերացիայի կողմից առաջարկվել է Հայաստանի Հանրապետությունում անցկացնել ծանրամարտի մեծահասակների Եվրոպայի առաջնություն:
Առաջնության ընթացքում ակնկալվում է շուրջ 350 (նախնական) մարզիկների մասնակցություն, ինչպես նաև նրանց ուղեկցող անձնակազմի և այլ պատվիրակների մասնակցություն, 45 մրցավար և միջոցառումը սպասարկող անձնակազմ (նախնական`30 հոգի): Ընդհանուր առմամբ ակնկալվում է շուրջ 500 (նախնական) անձանց մասնակցություն:
Առաջնության անցկացումը իր կարևոր տեղն ունի մարզաձևի զարգացման և մասսայականացման գործում, ինչի արդյունքում Հայաստանի Հանրապետությունն էլ ավելի ճանաչելի կդառնա միջազգային մարզական հարթակներում՝ որպես առաջատար երկիր: 
Միևնույն ժամանակ այն կնպաստի մշակութային արժեքների և տուրիզմի զարգացմանը՝ այդ թվում հյուրանոցային, մշակութային կենտրոնների և մարզական կառույցների վերականգմանը՝ իր հերթին հետք թողնելով տնտեսությանը համընթաց զարգացմանը:
Կարգավորման նպատակը և բնույթը.
Երևանում կայանալիք ծանրամարտի մեծահասակների Եվրոպայի առաջնության անցկացում միջոցառման իրականացման համար իրավական հիմք է հանդիսանում ՀՀ Վարչապետի մոտ 2021 թվականի նոյեմբերի 12-ին և 13-ին կայացած` ՀՀ 2022 թվականի պետական բյուջեյով նախատեսված ՀՀ կրթության, գիտության, մշակույթի ւ սպորտի նախարարության ծրագրերի և միջոցառումների մասին խորհրդակցության N Վ/122-2021 2.19 կետը` Հայաստանի Հանրապետությունում տարեկան առնվազն մեկ միջազգային առաջնության կամ նշանակալի սպորտային միջոցառման անցկացում: ՀՀ Վարչապետի 2022 թվականի հունիսի 16-ի N  689-Ա որոշման համաձայն ստեղծվել է Ծանրամարտի Եվրոպայի 2023 թվականի առաջնության անցկացման աշխատանքների նախապատրաստման և կազմակերպման միջգերատեսչական հանձնաժողով:
Ի կատարումն ՀՀ Վարչապետի աշխատակազմի ղեկավար Արայիկ Հարությունյանի մոտ 2022 թվականի հուլիսի 7-ին կայացած՝ 2023 թվականի ապրիլի 10-23-ը Երևանում կայանալիք ծանրամարտի Եվրոպայի առաջնության կազմակերպման և անցկացման  նախապատրաստական աշխատանքների համակարգող հանձնաժողովի նիստի N ՂԱ/45-2022 արձանագրության, որի համաձայն Հայաստանի ծանրամատի ֆեդերացիային է հատկացվել  600.540.5 հազար դրամ գույք ձեռք բերման նպատակով, իսկ միջոցառման իրականացման ծառայությունների համար հատկացվելու է 990.140.2 հազ. ՀՀ դրամ: 
Միևնույն ժամանակ հարկ է նշել, որ ծրագրի իրականացումը նախատեսված է իրականացնել երկփուլանի մրցույթի ընթացակարգով «Գնումների մասին ՀՀ օրենքի» համաձայն:
Երկփուլանի մրցույթը կիրականացվի՝ նախավորակավորման ընթացակարգով:  Նախաորակավորման փուլի բոլոր մասնակիցները կարող են ներգրավվել մրցույթի ընթացակարգ, ներկայացնելով ծրագրի իրականացման համար անհրաժեշտ պահանջները: Այս ընթացակարգի նպատակն է ունենալ բարձորակ կազմակերպիչ, ով լավագույնս կստանա բացման, փակման արարողությունները, հյուրերի դիմավորման և ճանապարհման, այլ կազմակերպչական հարցերը կիրականացնի միջազգային ամենաբարձր չափանիշների համաձայն:                             

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

Իրավական ակտի կիրարկման դեպքում ակնկալվող արդյունքը.
Հայաստանի ծանրամարտի ֆեդերացիայի 2023 թվականի ապրիլի 10-23-ը Երևանում անցկացվելիք ծանրամարտի մեծահասակների Եվրոպայի առաջնության անցկացումը կնպաստի ծանրամարտ մարզաձևի զարգացմանը,  մասսայականցմանը, արդյունքների էլ ավելի բարձրացմանը, մրցանակային տեղերի գրավմանը և հետագա հավանական միջոցառումների անցկացմանը:
«Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:

